
					Kaca iki wis divalidasi
	Mangambil anggreng gurnita, swaranira gora rèh angèbeki, wijat lir galuḍug séwu, geter pater wurahan, wukir oreg agranja guntur gumuntur, kumotjak pjuk ombak bakat, arga rug kagiri-giri.
	Anggro tuminḍak sang arja, Kumbakarna kadi belah kang bumi, gara-gara rèh gumuruh, prakempa mawalikan, gagat wagjut gumleger reg guntur ketug, kadya bubul bumi belah, busananira ngadjrihi.
	Makuṭa mas ginapura, bebaoné pinutjak manik-manik, sinung sotya abra murub, bebaḍong gaḍowara, pepak bau-bau warna manten murub, jèn tinon sariranira, pan kadya wukir kabesmi.
	Mabjungan ngèbeki djagad, lir Baṭara Kala lagi neḍaki, buwana arsa ginempur, mèh anjalini alam. Singa mulat sabawa takut umingkus, balerengen pan kantaka, kaplengen metjahèng kuping.

	Kadya parbata Maljawan, kasor kadi baskara nétra kalih, ringih-ringih mukanipun, kadya parbata sigar, kagjat kang wré ing djawi kita kang ngemput, ing djro kita ana swara, gora rèh kagiri-giri.
	Mengkab mbenggangi ing kita, mapan angrèb wanara ngati-ati, agolong-golong angumpul, sadjuru-djurunira, tan antara lan sagung prawiranipun, samja narka Dasamuka, kang baḍé ngawaki djurit.
	Petaké durga ruhara, sato-sato gusis lumaju ngungsi, ana guwa ana gunung, gunungé mojag-mojag, bubar malih ngungsi djurang-djurang parung, wau Arja Kumbakarna, kang kroḍa samargi-margi.

